
Avokati 1 Popullit, si njé institucion i pavarur, i parashikuar shprehimisht né Kushtetuté, pér
mbrojtjen, parandalimin e shkeljes dhe promovimin e té drejtave dhe lirive té ligjshme té
individéve, ka vlerésuar Reformén né Drejtési, si kryefjalén e reformave mé té réndésishme pér
ecuriné dhe zhvillimin cilésor demokratik té jetés shoqérore, si dhe té veté demokracisé né
Shqipéri.

Duke vlerésuar lidhjen e natyrshme té kétyre reformave me té drejtén pér miréqeverisje, si dhe
me respektimin dhe mbrojtjen e té drejtave té njeriut né vendin toné, Avokati i Popullit ka
vlerésuar dhe konsideruar prioritet maksimal né veprimtaring e tij, mbarévajtjen e proceseve gé
legjislacioni né fuqi pér zbatimin e Reformés né Drejtési, i ngarkon atij si njé pérgjegjési
ligjore.

Avokati i Popullit ka gené dhe vazhdon té jeté né mbéshtetje té ploté té zbatimit té Reformés né
Drejtési, si njé reformé jetike pér té gjithé shqiptarét, pasi shumé nga ¢éshtjet gé adresohen nga
qytetarét, lidhen me sistemin e drejtésé né vend, pér shkak té njé séré problematikave gé
réndojné kété sistem.

Duke géné i vetédijshém pér réndésiné e proceseve gé ndérthur kjo reformé dhe rolin gé Avokati
i Popullit mund té luajé pér transparencén dhe respektimin e sé drejtés pér njé proces té rregullt
ligjor, né vijim po paragesim raportin e monitorimit pér procedurén e hedhjes sé shortit pér
zgjedhjen e anétaréve té Késhillit t¢ Emérimeve né Drejtési, té zhvilluar né datén 7.12.2017, né
ambientet e Kryesisé sé Kuvendit té Republikés sé Shqipérisé



1. Kompetenca e Avokatit té Popullit, pér monitorimin e procedures sé shortit, pér
zgjedhjen e anétaréve té Késhillit t¢ Emérimeve né Drejtési.

Kushtetuta e Republikés sé Shqipérisé, parashikon né pikén 3, té nenit 149/d, dhe né pikén 11 té
nenit 179 (dispozitat kalimtare dhe té fundit), pérkatésisht dhe ndér té tjera se:

“Presidenti i Republikés pérzgjedh me short, midis datave 1 dhe 5 Dhjetor té ¢do viti kalendarik,
anétarét e Késhillit t¢ Emérimeve né Drejtési (KED)!... Nése Presidenti i Republikés nuk arrin té
zgjedhé anétarét deri né datén 5 Dhjetor, Kryetari i Kuvendit i zgjedh ata me short brenda datés
10 Dhjetor té atij viti kalendarik. Avokati i Popullit merr pjesé si vézhgues né procedurén e hedhjes
sé shortit, si dhe né mbledhjet dhe veprimtariné e Késhillit t&¢ Emérimeve né Drejtési”.

“Presidenti i Republikés, brenda pesé ditéve nga hyrja né fuqi e kétij ligji, zgjedh me short anétarét
e Késhillit t&¢ Emérimeve né Drejtési, sipas nenit 149/d, pika 3, té Kushtetutés. Nése Presidenti |
Republikés nuk i pérzgjedh anétarét brenda pesé ditéve nga hyrja né fugi e kétij ligji, Kryetari i
Kuvendit i zgjedh ata me short brenda 10 ditéve nga hyrja né fuqi e kétij ligji...Avokati i Popullit
merr pjesé si vézhgues né procedurén e shortit, si dhe né mbledhjet dhe veprimtariné e Késhillit té
Emérimeve né Drejtési™.

Gjithashtu né pikén 6, té nenit 284, té ligjit nr. 115/2016, “Pér Organet e Qeverisjes sé Sistemit té
Drejtésisé”, parashikohet se:

“Presidenti i Republikés organizon shortin pér zgjedhjen e anétaréve té Késhillit t& Pérkohshém
té Emérimeve né Drejtési pa vonesé. Procedurat e shortit dokumentohen nga Presidenti i
Republikés. Procedurat e shortit zhvillohen né prani té Avokatit té Popullit, i cili harton dhe bén
publik njé raport monitorimi mbi procedurén e shortit™.

Nga kéto dispozita del e garté se, Avokati i Popullit ka kompetenca té caktuara né kété proces, té
parashikuara shprehimisht nga Kushtetuta e Republikés sé Shqipérisé, si dhe nga Ligji nr.
115/2016, “Pér Organet e Qeverisjes sé Sistemit té Drejtésisé”, sa i takon:

» Monitorimit (vézhgimit) té procedurés sé hedhjes sé shortit, pér pérzgjedhjen e anétaréve
té KED-sé, nga ana e Presidentit té Republikés, duke hartuar dhe béré publik njé raport mbi
monitorimin e kryer nga ana e tij.

> Pjesémarrjes si vézhgues né mbledhjet dhe veprimtariné e Késhillit t¢ Emérimeve né
Drejtési (pas krijimit té tij).

Ky raport éshté hartuar né ushtrim té kompetencés gé lidhet pikérisht me monitorimin e procedurés
sé hedhjes sé shortit, pér pérzgjedhjen e anétaréve té KED-sg, gé né kété rast éshté kryer nga ana
e Kryetarit té Kuvendit.

Baza ligjore e zhvillimit té procesit té hedhjes sé shortit.

! Sipas nenit 149/d, pika 1, t&¢ Kushtetutés pércaktohet se: “Késhilli i Emérimeve né Drejtési kryen verifikimin e
kushteve ligjore dhe vlerésimin e kritereve profesionale e morale té kandidatéve pér Inspektor té Larté té Drejtésisé,
si dhe té kandidatéve pér anétaré té Gjykatés Kushtetuese. Késhilli i Emérimeve né Drejtési shqyrton dhe rendit
kandidatét sipas merités profesionale. Renditja e kandidatéve nuk éshté e detyrueshme, me pérjashtim té rastit kur nuk
arrihet té emérohet kandidati”.



Né pérputhje me nenin 149/d, té Kushtetutés sé Republikés sé Shqipérisé, Késhilli i Emérimeve
né Drejtési kryen verifikimin e kushteve ligjore dhe vlerésimin e kritereve profesionale e morale
té kandidatéve pér Inspektor té Larté té Drejtésisé, si dhe té kandidatéve pér anétaré té Gjykatés
Kushtetuese. Késhilli i Emérimeve né Drejtési shqgyrton dhe rendit kandidatét sipas merités
profesionale.

Ky organ shumé i réndésishém, pérbéhet nga 9 anétaré té pérzgjedhur me short, nga radhét e
gjyqtaréve dhe prokuroréve, té cilét plotésojné kriteret ligjore té pércaktuara né nenin 221/1, té
ligjit nr.115/2016 “Pér organet e geverisjes sé sistemit té drejtésisé”. Ata ushtrojné detyrén me njé
mandat njé vjecar, qé fillon né datén 1 Janar té ¢do viti kalendarik.

Ndérkohé sipas nenit 220, té ligjit nr.115/2016 “Pér organet e geverisjes sé sistemit té drejtésisé”,
pérbérja prej 9 anétarésh e KED-sé éshté:

Dy gjyqtaré té Gjykatés Kushtetuese,

Njé gjyqtar i Gjykatés sé Larté,

Njé prokuror nga Prokuroria e Pérgjithshme,

Dy gjyqtaré nga gjykatat e apelit,

Dy prokuroré nga zyrat e prokurorisé, prané gjykatave té apelit,

Njé gjyqgtar nga gjykatat administrative.

Sipas pikés 3, té nenit 220, dhe sipas pikés 7, té nenit 221, té po té njéjtit ligj, krahas anétaréve té
KED-sg, zgjidhen edhe anétaré zévendésues té tyre, gé zévendésojné té parét né rast pamundésie
ose té konfliktit té interesit.

Sipas njoftimit zyrtar gé Kuvendi i ka drejtuar institucioneve té tjera pér hedhjen e kétij shorti,
cilésohet se, procedura do té zhvillohet né datén 07.12.2017 dhe do té ishte pér zgjedhjen e
anétaréve té Késhillit t¢ Emérimeve né Drejtési.

Sikurse éshté sgaruar mé sipér, né pjesén gé lidhet me gartésimin e kompetencave té Avokatit té
Popullit né kété proces, kompetenca parésore kushtetuese dhe ligjore pér zhvillimin e kétij procesi,
pra té pérzgjedhjes me short, midis datave 1 dhe 5 Dhjetor té ¢do viti kalendarik, té anétaréve té
Késhillit t¢ Emérimeve né Drejtési, i takon Presidentit té Republikés. Nése ky i fundit, nuk arrin
té zgjedhé anétarét deri né datén 5 Dhjetor, Kryetari i Kuvendit i zgjedh ata me short brenda datés
10 Dhjetor té atij viti kalendarik.

Nga ana e Kuvendit gjaté procedurés sé hedhjes sé shortit u informuam se ndodhemi pikérisht para
kétij rasti, pra kur pér shkak té pamundésisé sé zgjedhjes sé anétaréve nga ana e Presidentit té
Republikés, ligji ia delegon té drejtén Kryetarit t& Kuvendit, pér té zgjedhur me short anétarét e
KED-sé.

Né shkresén nr. 2668 daté 10.11.2017 té Presidentit té Republikés, drejtuar Kryetarit t¢ Kuvendit,
me Iéndén “Mbi organizimin e shortit pér pérzgjedhjen e Késhillit t¢ Emérimeve né Drejtési”,
mbahet géndrimi se éshté né pamundési té ushtrimit t& kompetencave té tij kushtetuese dhe ai
vleréson se i takon Kuvendit t& Shqipérisé, té realizojé procesin e hedhjes sé shortit pér
pérzgjedhjen e anétaréve té Késhillit t¢ Emérimeve né Drejtési, né frymén e Kushtetutés duke gené



se ndér té tjera éshté pikérisht Kuvendi, organi gé ka edhe té drejtén e interpretimit autentik té
Kushtetutés.

Rezulton se Kushtetuta dhe ligji nr.115/2016 “Pér organet e geverisjes sé sistemit té drejtésisé”, i
japin diskrecion Presidentit té Republikés, apo né rast tjetér, Kryetarit t¢ Kuvendit, pér té
pércaktuar rregullat e hedhjes sé shortit pér zgjedhjen e anétaréve té Késhillit t6 Emérimeve né
Drejtési. Nga dokumentacioni i véné né dispozicion nga Kuvendi, na rezulton se Kryetari i
Kuvendit ka nxjerré njé akt diskrecial dhe pikérisht Urdhérin me nr.1 daté 22.11.2017 “Pér
pércaktimin e procedurés dhe rregullave té hedhjes sé shortit pér zgjedhjen e anétaréve té Késhillit
t& Emérimeve né Drejtési”.2 Ky urdhér né pikén 22 té tij, ka shfugizuar Vendimin nr. 3 daté
24.01.2017 “Pér pércaktimin e procedurés dhe rregullave té hedhjes sé shortit pér zgjedhjen e
anétaréve té Késhillit t¢ Emérimeve né Drejtési”, té Kuvendit.

Né vlerésimin toné Kushtetuta e Republikés sé Shqipérisé nuk bén dallime né lidhje me emértimin
e Késhillit té Emérimeve né Drejtési. Té dy dispozitat kushtetese gé flasin né lidhje me kété ¢éshtje,
si neni 149/d, ashtu dhe neni 179, pika 11, e Kushtetutés sé Republikés sé Shqipérisé, pérdorin té
njéjtin emértim, dhe pikérisht emértimin Késhilli i Emérimeve né Drejtési. Dallimet béhen nga
ligji 115/2016, i cili parashikon shprehimisht né nenin 284, termin “Késhilli i Pérkohshem i
Emérimeve né Drejtési”, duke pércaktuar até si Késhilli i paré qé do té zgjidhej me hyrjen né fuqi
té Kushtetutés (dhe/ose paketés sé ligjeve gé do té rregullonin ¢éshtjet e reformés). Dallimi midis
té dyve lidhet me njé pjesé té procedurés sé pérzgjedhjes sé anétaréve (gjegjésisht
institucionet/organet gé duhet té identifikojné nga ¢do grupim gjyqtarésh qé pérfagésohet né organ,
ata té cilét pérmbushin kriteret e legjislacionit né fuqi) dhe afatit té kohézgjatjes né detyré, gé pér
Késhillin e Pérkohshém té Emérimeve né Drejtési, mund té jeté edhe me pak se 12 muaj
kalendarik. Théné kjo, neni 179, pika 11 e Kushtetutes dhe neni 284, pika 6, e ligjit nr.115/2016
“Pér organet e geverisjes sé sistemit té drejtésisé”, normojné e pércaktojné procedura té
hollésishme pér organizimin e shortit pér zgjedhjen e anétaréve té paré té Késhillit t& Emérimeve
né Drejtési, si njé proceduré pérjashtimore dhe jo pér zgjedhjen e anétaréve té Késhillit té
Emérimeve né Drejtési. Ndérkohé gjejmé me vend té theksojmé se, kriteret qé duhet té pérmbushin
personat gé do ti nénshtrohen shortit jané té njéjta pér té dy rastet, por né rastin e paré nuk éshté
parashikuar proceduré ankimi/e drejte ankimi, pér personat e pérjashtuar nga lista.

Pyetjet gé lindin jané: Cili organ ka marré né kété proces, atributet e Késhillit té Larté Gjyqésor
dhe Késhillit té Larté té Prokurorisé, kur kéto organe nuk jané krijuar ende, dhe ku bazohet
ligjérisht marrja e kétyre atributeve? Sa kritere jané vlerésuar se pérmbushin kandidaturat
pérkatése té paragitura nga ana e Gjykatés Kushtetuese dhe kandidatét magjistraté, gé duhej té
verifikoheshin nga Késhilli i Larté Gjygésor dhe Késhilli i Larté i Prokurorisé? A jané njoftuar
personat e papérfshiré né listat e dérguara Kuvendit dhe cili ka géné gendrimi i tyre, me
mospérfshirjen né listé?

Né konkluzion té késaj pike jemi té mendimit se ndodhemi pérpara mungesés sé parashikimit ligjor
pér njé rast té tillé, ¢’ka krijon premisé pér ta béré té diskutueshém procesin.

Duket se pér t¢ ménjanuar pikérisht kété fakt, Presidenti i Republikés ka deklaruar se ishte né
pamundési pér té zhvilluar procesin e shortit, duke i hapur rrugé Kuvendit pér té béré njé gjé té
tillé. Rezulton se, Kryetari i Kuvendit nuk e ka pasur té njéjtin géndrim né lidhje me nevojén pér

2 Ky Urdhér éshté publikuar né Fletoren Zyrtare nr.202 daté 22.11.2017.

njé interpretim autentik te Kushtetutés pér kété rast dhe ka proceduar me organizimin e procedurés
sé shortit, sipas Urdhrit nr. 1 daté 22.11.2017 “Pér pércaktimin e procedurés dhe rregullave té
hedhjes sé shortit pér zgjedhjen e anétaréve té Késhillit t&¢ Emérimeve né Drejtési”.

Gjithashtu njé céshtje gé u diskutua nga palét prezente gjaté procesit té hedhjes sé shortit, ishte
edhe ajo e emértesés sé organit gé do té zgjidhej (Késhilli i Emérimeve né Drejtési, apo Késhilli i
Pérkohshém i Emérimeve né Drejtési).> Apo e théné ndryshe: A mund té pérdoren dispozitat gé
Kushtetua dhe ligji kané parashikuar pér zgjedhjen e Késhillit t&¢ Pérkohshém té Emérimeve né
Drejtési edhe pér zgjedhjen e Késhillit t& Emérimeve né Drejtési. Né vlerésimin toné, né se béhet
fjalé pér zgjedhjen e anétaréve pér Késhillin e Emérimeve né Drejtési, referimi duhet té jeté né
nenin 221, pika 3 té ligjit nr.115/2016 “Pér organet e geverisjes sé sistemit té drejtésisé”, ku thuhet
se: ““Jo mé voné se data 15 Néntor e c¢do viti kalendarik, Gjykata Kushtetuese, Késhilli i Larté
Gjyqésor dhe Késhilli i Larté i Prokurorisé verifikojné nése kandidatét pér anétaré té Késhillit té
Emérimeve né Drejtési plotésojné kushtet e parashikuara né pikén 1, té kétij neni dhe i paragesin
Presidentit té Republikés dhe Kuvendit, listén e kandidatéve gé plotésojné kushtet™.

Njé céshtje tjetér gé meriton té trajtohet éshté ajo e plotésimit té kritereve pér konkurim nga
kandidatét gqé do ti nénshtroheshin shortit. Neni 221, pika 1, e ligjit nr.115/2016 “Pér organet e
geverisjes sé sistemit té drejtésisé”, pércakton teté kriteret qé duhet té plotésojné kandidatét. Njé
gjé e tillé nuk theksohet garté né shkresén nr. 2927/3 prot., dt. 20.11.2017 gé Kryetari i Kuvendit
I ka drejtuar Sekretarit té Pérgjithshém té Késhillit té Larté té Drejtésisé, me objekt: “Lidhur me
pércjelljen e listave té kandidatéve pér anétaré té Késhillit té Emérimeve né Drejtési”, sepse kjo
shkresé ndonése kérkon pérgatitjen e listave sipas parashikimit té ligjit, sjell né vémendje vetém
njé nga teté kriteret, citojmé: “Sjellim né vémendjen tuaj se, neni 179 pika 11 e Kushtetutés, né
referim té nenit 149/d pika 3, parashikon se: “Késhilli i Emérimeve né Drejtési pérbéhet nga 9
anétaré té pérzgjedhur me short, nga radhét e gjygtaréve dhe prokuroréve, ndaj té ciléve nuk éshté
dhéné asnjé maseé disiplinore”.

Né té njéjtén frymé ka gené edhe pérgjigjia e disa institucioneve gé i kané dérguar kryetarit té
Kuvendit, listat e kandidatéve pér anétaré né Késhillin e Emérimeve né Drejtési. Késhtu pér
shembull, né shkresén nr. 3552/2 prot., daté 30.11.2017, gé Sekretari i Pérgjithshém i Késhillit té
Larté té Drejtésisé i drejton Kryetarit té¢ Kuvendit, thuhet se: “Ndérkohé né pérgjigjé té shkresés
Tuaj nr.2927/3 prot., daté 20.11.2017, bashkélidhur do té gjeni listén e gjyqtaréve té gjykatave té
apelit dhe té gjykatave administrative té Republikés, té cilét nuk kané masa disiplinore™.

Pavarésisht se né vlerésimin toné kriteret e parashikuara nga ligji 115/2006, pér kandidatét pér
anétaré té KED pérjashtojné njé kategori mjaft t¢ madhe gjyqtarésh dhe prokurorésh nga e drejta
pér té géné kanditaté pér tu zgjedhur né KED, ato duhen zbatuar né ményré rigoroze nga
institucionet pérkatése, pérsa kané kritere té parashikuara né ligj, ¢’ka nga shembulli i pérmendur
mé sipér nuk rezulton té jeté béré.

3 Kujtojmé se Kushtetuta né terminologjiné e pérdorur parashikon vetém Késhill t& Emérimeve né Drejtési dhe jo
Késhill té Pérkohshém té Emérimeve né Drejtési. Emértesa Késhill i PErkohshém i Emérimeve né Drejtési éshté vetém
né ligjin nr.115/2016 “Pér organet e geverisjes sé& sistemit té drejtésisé”, ku neni 284 i kétij ligji parashikon
procedurat e propozimit dhe zgjedhjes né kété organ.

4 Pra jepet informacion vetem pér plotésimin e njérit prej teté kritereve gé ligji parashikon.

Zbatimi né ményreé té ndryshme i ligjit nga institucionet gé kané hartuar listat me kandidatét qé do
I nénshtroheshin shortit pér anétaré t¢ KED, ka sjellé rezultate té€ ndryshme. Rezulton se vetém
lista e hartuar nga Prokurori i Pérgjithshém, duket né pamje té paré se plotéson kriteret formale té
pércaktuara nga ligji 115/2016, pavarésisht se aplikimi i kétyre kritereve né kété moment kohor e
bén thuajse té pazbatueshme procedurén e shortit dhe géllimin e ligjit, pér té mos ia dhéné té drejtén
e paracaktimit té anétaréve asnjé organi né vecanti, por kritereve dhe shortit.

Njé konstatim tjetér i yni &shté edhe se né pérputhje me parashikimet e béra né nenin 284, pikat 3
dhe 4, té ligjit nr.115/2016 “Pér organet e geverisjes sé sistemit té drejtésisé”, né listat e
kandidatéve pér anétaré té Késhillit t¢ Emérimeve né Drejtési, té dérguara me shkresat pérkatése
té Gjykatés Kushtetuese dhe Gjykatés sé Larté né Kuvendin e Shqipérisé, mungojné emrat e
kryetaréve té kétyre gjykatave, megjithése ligji pércakton se né kéto raste, listat duhet té pérfshijné
emrat e té gjithé gjyqtaréve respektivé, gé plotésojné kushtet e parashikuara né ligj pér té géné
anétaré té Késhillit t¢ Emérimeve né Drejtési.

Si¢ pérmendém mé sipér, né listén e kritereve qé parashikon pika 1 e kétij neni, radhiten teté kritere
té ndryshme qgé duhen plotésuar nga kandidaté pér anétaré t&¢ KED, né momentin e hedhjes sé
shortit dhe jo vetém njé.

Mendojmeé se do té ishte me vleré krijimi i njé instrumenti pér analizimin dhe verifikimin paraprak
té listave té dérguara nga ana e institucioneve pérkatése né Kuvend, pér kété proces, pér té kérkuar
konformitetin e tyre né pérputhje me parashikimet ligjore né fuqi. Po késhtu njé konstatim tjetér i
yni éshté se ligji parashikon masat qé merren Kkur institucionet nuk dérgojné fare listén e
kandidatéve, por jo pér rastet kur lista éshté dérguar, dhe ndérkohé nuk jané zbatuar té gjitha
kriteret e parashikuara nga legjislacioni né fuqi.

Pér kété arsye gjykojmé se lind nevoja e vlerésimit té bérjes sé amendimeve né legjislacion pér té
béré t& mundur zbatimin efektiv té frymés sé ligjit, pér metodologjiné e pérzgjedhjes sé kétyre
organeve. Qéndrimet e ndryshme interpretative né lidhje me kété aspekt, fatkegésisht ¢cojné né
krijimin e debateve gé né gjykimin e Avokatit t& Popullit ulin potencialisht besimin e publikut né
kété proces pérzgjedhjeje né vecanti dhe né aplikimin e reformés né drejtési, né pérgjithési. Krijimi
i besimit t& publikut né sistemin e drejtésisé dhe dhénia e drejtésisé né Shqipéri jané géllime
madhore, té cilat duhet té vlerésohen si kryefjalé nga ¢do organ kushtetues, né ushtrimin e ¢do
kompentece nga ana e tyre.



Monitorimi i hedhjes sé shortit

Né njoftimin pérkatés drejtuar Avokatit té Popullit, me shkresén nr. 2927/8 prot., daté 23.11.2017,
nga ana e Kryetarit té Kuvendit té Shqipérisé, éshté kérkuar pjesémarrja né hedhjen e shortit pér
anétaré té Késhillit t¢ Emérimeve né Drejtési, daté 7.12.2017, ora 10.00, proces ky i zhvilluar né
ambientet e Kryesisé sé Kuvendit té Republikés sé Shqipérisé, (salla “Pjetér Arbnori”).

Ky njoftim, nga ana e Kryetarit t¢ Kuvendit té Shqipérisé, &shté bazuar né pikén 3, té nenit 149/d
té Kushtetutés sé Republikés sé Shqipérisé, si dhe né nenin 284, té ligjit nr. 115/2016 “Pér Organet
e Qeverisjes sé Sistemit té Drejtésisé”.

Procesi éshté drejtuar nga ana e zévendés kryetares sé Kuvendit té Shqipérisé, zj. Vasilika Hysi,
mbi bazén e delegimit té késaj kompetence nga ana e kryetarit té Kuvendit, me ané té autorizimit
nr.2927 daté 23.11.2017.

Pas hapjes formale té procesit nga ana e zj. Hysi dhe disa sqarimeve té dhéna prej saj, nga verifimi
i kryer prej Sekretariatit Teknik té krijuar pér kété proces nga Kryetari i Kuvendit, ka rezultuar se,
kané géné pjesémarrés pér té ndjekur kété proceduré té hedhjes sé shortit, né ambientet e Kryesisé
sé Kuvendit té Republikés sé Shqipérisé, pérfagésues nga Gjykata Kushtetuese; pérfagésues nga
Gjykata e Larté; pérfagésues nga Prokuroria e Pérgjithshme; Avokati i Popullit; ndérkohé qé nuk
ka patur pérfagésues nga Késhilli i Larté i Drejtésisé.

Né zhvillim té procesit kané géné té pranishém edhe pérfagésues té grupeve parlamentare (Partia
Demokratike - z. Eduard Halimi, Partia Socialiste — z. Ulsi Manja dhe Partia Lévizja Socialiste pér
Integrim — z. Nasip Naco); pérfagésues té Pérfagésive té huaja diplomatike té akredituara né
Republikén e Shqipérisé, pérfagésues té organizatave partnere ndérkombétare né cilésiné e
vézhguesve, si dhe media. Konstatohet se, nga institucionet pérkatése qé jané ftuar té marrin pjesé
né hedhjen e shortit, institucioni i Avokatit té Popullit ka géné i vetmi institucion shtetéror gé éshté
pérfagésuar né nivel titullari, ndérkohé qgé institucionet e tjera kané sjellé pérfagésues té niveleve
mé té uléta (kryesisht anétaré te Kabineteve).

Gjithashtu, zj. Hysi ka béré me dije se, grupi parlamentar i Partisé Demokratike ka paragitur njé
memo, (shkresa nr.3102/1 daté 6.12.2017), ku kérkohej qé kjo proceduré té ndérpritej pér shkak
té ekzistencés sé njé vakumi ligjor dhe kushtetues, pér zhvillimin e procesit.

Eshté béré me dije gjithashtu edhe njé Shkresé e depozituar né sekretariné e Kuvendit, nga ana e
grupit parlamentar té Partisé, Lévizja Socialiste pér Integrim (shkresa nr.3102 daté 6.12.2017), ku
thuhet se, ky grup nuk do té jeté i pranishén né hedhjen e shortit, si dhe nuk do té legjitimojé kété
proceduré.

Pas késaj, z. Halimi, pérfagésues i Partisé Demokratike ka kérkuar fjalén pér t’u shprehur pér
géndrimin e Partisé Demokratike mbi procedurén e hedhjes sé kétij shorti. Duke parashtruar
argumente té ndryshme pér kundérshtimin e zhvillimit té hedhjes sé shortit né kéto rrethana, ai ka
theksuar géndrimin e grupit parlamentar té Partisé Demokratike, pér moszhvillimin e késaj



procedure, deri né plotésimin e boshllékut ligjor té krijuar dhe deri né krijimin e Késhillit té Larté
Gjygésor dhe Késhillit té Larté té Prokurorisé.

Né vazhdim znj. Manja, pérfagésues i Partisé Socialiste ka kérkuar fjalén, gjaté sé cilés pasi dha
disa argumente kérkoi vazhdimin e zhvillimit té procesit, né zbatim té Kushtetutés dhe
legjislacionit né fuqi.

Pérfagésuesi i Partisé, Lévizja Socialiste pér Integrim, z. Nago, ka béré me dije géndrimin e késaj
partie lidhur me procesin, duke theksuar se mban té njéjtin géndrim té shprehur tashmé nga ana e
késaj partie pér procesin, i cili ka ngecur sipas tij, né njé ngérc juridik.

Pas debatesh té tjera né vazhdim mes zj. Hysi dhe pérfagésuesve prezent té partive té tjera politike,
éshté kaluar né zhvillimin e procesit pér hedhjen e shortit pér zgjedhjen e anétaréve té Késhillit té
Emérimeve né Drejtési.

Pér hedhjen e shortit ishte krijuar njé Sekretari Teknike, e caktuar nga Sekretari i Pérgjithshém i
Kuvendit, me pérbérje t& népunésve civilé té kétij institucioni. Pér kété proceduré ishin té
vendosura dy Kkuti transparente, ku né njérén prej kutive ishin té vendosura vendosura goglat dhe
ndérkohé né kutiné tjetér me mekanizém rrotullues (e cila fillimisht ishte bosh), vendoseshin
goglat né té cilat ishin futur shiritat e letrés té shénuara me emrat e kandidatéve té propozuar nga
secili institucion, sipas listés pérkatése té pércjellé Kuvendit té Shqipérisé, prej tyre. Fillimisht
shiritat e letrés me emrat e kandidatéve sipas institucioneve pérkatése gé marrin pjesé né short,
ishin vendosur né njé ené transparente té vecanté.

Rradha e hedhjes sé shortit u pércaktua duke u mbéshtetur né renditjen e méposhtme:
 Kandidaté nga Gjykata Kushtetuese

 Kandidaté nga Gjykata e Larté;

 Kandidaté nga Prokuroria e Pérgjithshme;

» Kandidaté nga Gjykata e Apelit;

 Kandidaté nga zyrat e prokurorisé prané Gjykatave té Apelit;

» Kandidaté nga Gjykatat Administrative.

Procedura e hedhjes sé shortit pér anétaré té KED-s&, u zhvillua si mé poshté vijon:

Lidhur me procedurén pér pérzgjedhjen e kandidatéve nga Gjykata Kushtetuese (kandidatét ishin
gjyqtarét Vitore Tusha, Altina Xhoxhaj, Fatmir Hoxha, Gani Dizdari, Fatos Lulo dhe Besnik
Ymeraj, 6 kandidaté sipas listés pérkatése, té€ pércjellé né Kuvend me shkresén nr.356/1 daté
22.11.2017 té Gjykatés Kushtetuese), Sekretariati Teknik i Kuvendit lexoi fillimisht emrat e
kandidatéve gé do té hidheshin né short. Pas késaj dhe pas procedurés sé futjes sé letrés me emrat
e kandidatéve né goglat pérkatése, pasi béri pérzierjen e goglave né enén pérkatése rrotulluese, né
ményré rastésore Sekretariati Teknik térhoqgi emrat e dy kandidatéve dhe i lexoi me zé té larté,
duke e treguar pér té gjithé pjesémarrésit. Konkretisht, nga Gjykata Kushtetuese u pérzgjodhén, si
anétar i paré, gjyqtari Besnik Imeraj dhe anétare e dyté, gjyqtarja Altina Xhoxhaj. Kandidaturat e
mésipérme do té jené anétaré té Késhillit t¢ Emérimeve né Drejtési. Me té njéjtin short dhe té
njéjtén proceduré, u zgjodh edhe njé anétar zévendésues nga Gjykata Kushtetuese, sipas
parashikimeve té pikés 7, té nenit 221, té ligjit nr.115/2016 “Pér organet e geverisjes sé sistemit té
drejtésisé”, dhe konkretisht u pérzgjodh gjyqgtarja Vitore Tusha. Shiritat e letrés me emrat e
kandidatéve gé gjendeshin brenda goglés sé pérzgjedhur, u administruan nga Sekretariati Teknik.



Pas térhegjes sé goglave nga Sekretariati Teknik, kutia transparente u zbraz.

Lidhur me procedurén pér pérzgjedhjen e kandidatéve nga Gjykata e Larté (kandidatét ishin
gjygtarét Edmond Islamaj, Shkélzen Selimi, Artan Zeneli, Admir Thanza, Tom Ndreca, Artan
Broci, Ardian Dvorani dhe Medi Bici, 8 kandidaté sipas listés pérkatése, té pércjellé né Kuvend
me shkresén nr.4649/1 daté 24.11.2017, té Gjykatés sé Larté), Sekretariati Teknik i Kuvendit lexoi
fillimisht emrat e kandidatéve gé do té hidheshin né short. Pas késaj dhe pas procedurés sé futjes
sé letrés me emrat e kandidatéve né goglat pérkatése, pasi béri pérzierjen e goglave né enén
pérkatése rrotulluese, Sekretariati Teknik, né ményré rastésore térhogi emrin e njé kandidati dhe e
lexoi me zé té larté, duke e treguar pér té gjithé pjesémarrésit. Si anétar nga Gjykata e Larté, nga
shorti u pérzgjodh gjyqtari, Artan Broci. Kandidati, i mésipérm do té jeté anétar i Késhillit té
Emérimeve né Drejtési. Me té njéjtin short dhe té njéjtén proceduré, u zgjodh edhe njé anétar
zB8vendésues nga Gjykata e Larté, sipas parashikimeve té pikés 7, té nenit 221, té ligjit nr.115/2016,
“Pér organet e qeverisjes sé sistemit té drejtésisé”, dhe konkretisht gjyqtari Shkélzen Selimi.
Shiritat e letrés me emrat e kandidatéve gé gjendeshin brenda goglés sé pérzgjedhur, u
administruan nga Sekretariati Teknik.

Pas térhegjes sé goglave nga Sekretariati Teknik, kutia transparente u zbraz

Procedura e hedhjes sé shortit pér pérzgjedhjen e kandidatéve nga Prokuroria e Pérgjithshme nuk
u zhvillua pér shkak se, nga Prokuroria e Pérgjithshme ishte dérguar vetém njé emér (kandidate
ishte prokurorja Rovena Gashi, pércjellé né Kuvend me shkresén nr.2985/2 daté 30.11.2017, té
Prokurorisé sé Pérgjithshme), i cili “ipso-jure” u konsiderua anétar i KED-S&, pa nevojén pér
hedhjen e shortit pérkatés. Konkretisht, u pércaktua emri i prokurores Rovena Gashi. Lidhur me
procedurén pér pérzgjedhjen e kandidatéve zévendésues, procedura nuk u zhvillua, pasi nuk kishte
kandidatura.

Procedurat pér pérzgjedhjen e kandidatéve nga Prokuroria prané Gjykatave té Apelit nuk u
zhvilluan pér shkak se nga ky institucion ishin dérguar vetém dy emra (kandidaté ishin prokurorét
Gentian Trenova dhe Fatjona Memcaj, pércjellé né Kuvend me shkresén nr.2985/2 daté
30.11.2017, té Prokurorisé sé Pérgjithshme), po aq sa éshté edhe numri i vendeve pérkatése né
KED. Kéta emra “ipso-jure” u konsideruan anétaré t&¢ KED-s&, pa nevojén pér hedhjen e shortit.
Konkretisht, u caktuan emrat e prokuroréve Gentian Trenova dhe Fatjona Memcaj. Lidhur me
procedurén pér pérzgjedhjen e kandidatéve zévendésues, procedura nuk u zhvillua pér shkak se
nuk ishte pércjellé asnjé emér si kandidat, pér pozicionet pérkatése.

Lidhur me procedurén pér pérzgjedhjen e anétaréve nga gjyqtarét e Gjykatave té Apelit, rezultoi
se lista e kandidatéve gé ishin pércjellé me shkresén nr.3552/2 daté 30.11.2017, té Késhillit té
Larté té Drejtésisé, né Kuvend, ishte njé listé me 83 gjyqtaré, kandidaté. Sekretariati Teknik i
Kuvendit lexoi fillimisht emrat e kandidatéve qé do té hidheshin né short. Pas késaj dhe pas
procedurés sé futjes sé letrés me emrat e kandidatéve né goglat pérkatése, pasi béri pérzierjen e
goglave né enén pérkatése rrotulluese, Sekretariati Teknik, né ményré rastésore térhoqi emrat e dy
kandidatéve dhe i lexoi me zé té larté, duke i treguar pér té gjithé pjesémarrésit. Si anétar nga
Gjykatat e Apelit, nga shorti u pérzgjodhén gjyqtarét, Enton Dhimitri dhe Fatos Qato. Shiritat e
letrés me emrat e kandidatéve gé gjendeshin brenda goglés sé pérzgjedhur u administruan nga
Sekretariatit Teknik.

Pas térhegjes sé goglave nga Sekretariati Teknik, kutia transparente u zbraz.

Duke géné se anétarét zévendésues jané té pérbashkét, u vazhdua me hedhjen e shortit pér anétaré
té KED-sé, nga gjyqtarét e Gjykatave Administrative.

Lidhur me procedurén pér pérzgjedhjen e anétaréve nga Gjykatat Administrative (lista e
kandidatéve qgé ishin pércjellé me shkresén nr.3552/2 daté 30.11.2017, té Késhillit té Larté té
Drejtésisé, né Kuvend, ishte njé listé me 42 gjyqtaré kandidaté), Sekretariati Teknik i Kuvendit
lexoi fillimisht emrat e kandidatéve gé do té hidheshin né short. Pas késaj dhe pas procedurés sé
futjes sé letrés me emrat e kandidatéve né goglat pérkatése, pasi béri pérzierjen e goglave né enén
pérkatése me mekanizém rrotullues, Sekretariati Teknik, né ményré rastésore térhogi emrin e njé
kandidati dhe e lexoi me z&é té larté, duke e treguar pér té gjithé pjesémarrésit. Si anétar nga
Gjykatat Administrative, nga shorti u pérzgjodh gjyqtari Ahmet Jangulli. Kandidati i mésipérm do
té jeté anétar i Késhillit té Emérimeve né Drejtési. Me té njéjtin short dhe té njéjtén proceduré, u
zgjodh edhe anétari i pérbashkét zévendésues pér Gjykatat Administrative dhe Gjykatat e Apelit,
né KED, sipas parashikimeve té pikés 7, té nenit 221, té ligjit nr.115/2016, “Pér organet e
geverisjes sé sistemit té drejtésisé”, dhe konkretisht gjyqtari Sotirag Lubonja. Shiritat e letrés me
emrat e kandidatéve gé gjendeshin brenda goglés sé pérzgjedhur, u administruan nga Sekretariatit
Teknik.

Pas térhegjes sé goglave nga Sekretariati Teknik, kutia transparente u zbraz.

Né pérfundim té kétij procesi, u pérzgjodhén né total 9 anétaré, té Késhillit t¢ Emérimeve né
Drejtési, si dhe anétarét zévendésues, mé pérjashtim té anétarit zévendésues pér Prokuroriné e
Pérgjithshme. Rezultatet e shortit dhe procedurat e hedhjes sé shortit konstatohet se u regjistruan
né audio dhe video.

